
Na osnovu člana 18. i 52. Zakona o udruženjima i fondacijama ("Službene novine 
Federacije BiH", broj: 45/02) , i članom 49. Statuta Udruženja za zaštitu tekovina borbe za Bosnu 
i Hercegovinu, Skupština Udruženja za zaštitu tekovina borbe za Bosnu i Hercegovinu,  na 
redovnoj sjednici održanoj dana 25.12.2017. godine donosi  

 
S T A T U T 

Udruženja za zaštitu tekovina borbe za Bosnu i Hercegovinu 
 

 
I OPĆE ODREDBE 
 

Član 1. 
 
 Ovim Statutom utvrđuje se: 
 

I- opće odredbe 
II- naziv i sjedište Udruženja 
III- ciljevi i djelatnost Udruženja 
IV- zastupanje i predstavljanje Udruženja 
V- organi Udruženja, način njihovog izbora, uslovi i način opoziva, trajanje mandata, 

način odlučivanja i odgovornost 
VI- unutrašnja organizacija 
VII- način sticanja i raspolaganja sredstvima 
VIII- način donošenja  i izmjene i dopune Statuta 
IX- javnost rada 
X- znak, pečat i štambilj 
XI- način učlanjenja, prestanak članstva, kao i prava i dužnosti članova Udruženja 
XII- upravni nadzor 
XIII- prelazne i završne odredbe 
 

Član 2. 
 

Udruženje za zaštitu tekovina borbe za Bosnu i Hercegovinu ( u daljem tekstu : 
Udruženje ) je nevladina, nestranačka i dobrovoljna organizacija i nedozvoljava diskriminaciju po 
bilo kom osnovu. 
 
 
II NAZIV I SJEDIŠTE UDRUŽENJA 
 

Član 3. 
 
1. Naziv Udruženja je: Udruženje za zaštitu tekovina borbe za Bosnu i Hercegovinu. 
    Skraćeni naziv Udruženja je : " ZA TEBE BiH " 
2. Sjedište Udruženja je u Sarajevu, ul. Nedima Filipovića br. 19., tel-faks : 033/658-015. 
3. Područje djelovanja je : Federacija BiH i šire, u skladu sa važećim propisima. 
 
 

III CILJEVI I DJELATNOST UDRUŽENJA  
 

Član 4. 
 
Ciljevi i djelatnost Udruženja su: 
 

- organizovanje naučnih skupova iz oblasti proučavanja historije BiH i izrada ekspertiza i 
publikacija iz te oblasti; 

- preduzimanje mjera i aktivnosti za afirmaciju borbe za BiH 1992.-1995. godine kao i 
antifašističke borbe i djelovanje u pravcu zaštite od kriminalizacije pripadnika OS RBiH i 
intencije da se žrtva i agresor izjednače, odnosno da se odbrambeni rat tretira kao 
građanski; 

- stvaranje uslova za primjenu svih demokratskih metoda borbe, imajući u vidu postojeće 
stanje pri čemu težište imati na: konstitutivnosti naroda i građana, ravnopravnoj primjeni 
Anexa VII Mirovnog sporazuma iz Deytona i zaštiti svih vrsta ljudskih prava i dr.; 

- preduzimanje mjera na zaštiti prava članova Udruženja i pružanje pomoći članovima; 
- afirmisanje i podržavanje obilježavanja značajnih događaja i datuma iz historije BiH 

(težišno događaja iz rata 1992.-1995.g.; 
- iniciranje aktivnosti na jedinstvenom sistemskom regulisanju statusa svih učesnika 

oslobodilačkog rata 1992.-1995.g; 
- stvaranje uvjeta za što bolju saradnju i koordinaciju sa svim institucijama i udruženjima 

koje u svom radu imaju naglašenu Bosansku crtu, a naročito sa boračkim udruženjima i 
udruženjima drugih populacija unesrećenih agresijom na BiH, u cilju efikasnijeg rada i 
zaštite interesa članova udruženja; 

- Izdaje časopise i drugu stručnu literaturu u skladu sa Zakonom o izdavačkoj djelatnosti. 
 
 

IV  ZASTUPANJE I PREDSTAVLJANJE UDRUŽENJA 
 

Član 5. 
 

Udruženje predstavlja i zastupa predsjednik Predsjedništva Udruženja, a u njegovoj 
odsutnosti ili spriječenosti dopredsjednik sa punim ovlastima. U slučaju da je i dopredsjednik 
spriječen, Udruženje predstavlja predsjednik Skupštine Udruženja.  
 
 
V  ORGANI UDRUŽENJA, NAČIN NJIHOVA IZBORA, USLOVI I NAČIN OPOZIVA, TRAJANJE 
MANDATA, NAČIN ODLUČIVANJA I ODGOVORNOSTI 
 

Član 6. 
    

Organi Udruženja su : 
 

A Skupština; 
B Predsjednik Skupštine; 
C Predsjedništvo; 
D Predsjednik Udruženja (ujedni predsjednik Predsjedništva); 
E Nadzorni odbor; 
F Statutarna komisija;  
G Sud časti;  
H Administrativna služba. 
 
Organi Udruženja mogu punovažno raditi i odlučivati ako je prisutna natpolovična većina 

članova organa, a odluke su punovažne ako za njih glasa natpolovična većina članova. 
 

Član 7. 
 Imenovanja i opoziv organa Udruženja. 
 

Udruženje u vođenju kadrovske politike opredjeljuje se za slijedeće principe: 
 

- izbor između više kandidata; 
- kontinuitet članstva u organima; 
- javno kandidovanje i predlaganje; 
- teritorijalna zastupljenost. 

Sve organe Udruženja navedene u članu 6. imenuje i razrješava Skupština Udruženja, osim 

administrativne službe. 
 

Član 8 
 

Trajanje mandata. 
Mandat organa Udruženja i njihovih članova traje četiri godine, sa mogućnošću reizbora. 

 
A  SKUPŠTINA 

Član 9. 
 

Skupština je najviši organ upravljanja Udruženja. 
Skupštinu saziva i njom predsjedava predsjednik Skupštine. 
Skupština može biti redovna i vanredna. Redovna Skupština se saziva najmanje 

jedanput godišnje, a vanredna po potrebi. 
Sjednica Skupštine se može sazvati na pismeni zahtjev Predsjedništva, Nadzornog 

odbora ili na pismeni zahtjev 1/3 članova Udruženja. 
Ostala pitanja o radu Skupštine regulišu se Poslovnikom o radu Skupštine. 

 
Član 10. 

Nadležnosti Skupštine : 
 

- donosi Statut, izmjene i dopune Statuta, Poslovnik o radu Skupštine, Program rada i 
druge odluke i akte iz svog djelokruga rada; 

- usvaja  izvještaje o radu Predsjedništva i organa Udruženja; 
- usvaja finansijski plan i završni račun na prijedlog Predsjedništva i uz mišljenje 

Nadzornog odbora; 
- bira i razrješava dužnosti: predsjednika i dopredsjednika Udruženja iz reda članova 

Predsjedništva, predsjednika i dopredsjednika Skupštine, sekretara Skupštine, Nadzorni 
odbor, Statutarnu komisiju, Sud časti; 

- verifikuje članove Predsjedništva; 
- odlučuje o udruživanju u saveze, pripajanju, razdvajanju, transformaciji, raspuštanju i 

prestanku rada, kao i o drugim statusnim promjenama Udruženja;  
- utvrđuje oblik i vrstu priznanja, pohvala i nagrada, koje dodjeljuje Udruženje; 
- odlučuje i  o svim drugim pitanjima koja nisu u nadležnosti drugih organa Udruženja. 

 
Član 11. 

 
Obavještenje o dnevnom redu, mjestu, datumu i vremenu održavanja Skupštine mora biti 

objavljeno najkasnije 15 dana prije datuma određenog za zasjedanje Skupštine. 
 

Član 12. 
 

U slučaju nemogućnosti održavanja sjednice Skupštine, sve ingerencije Skupštine 
preuzima Predsjedništvo, uz obavezu da sazove sjednicu Skupštine najkasnije 60 dana od 
momenta otklanjanja uzroka zbog kojih se sjednica nije mogla održati. 

 
         Član 13. 

Skupština može odlučivati ukoliko joj prisustvuje više od polovine članova. 
Skupština donosi odluke većinom glasova prisutnih članova. 
Glasanje se vrši dizanjem ruke. 

 
Član 14. 

O radu Skupštine vodi se zapisnik koji obavezno sadrži: 

- naziv i adresu sjedišta Udruženja; 
- mjesto i vrijeme održavanja Skupštine; 
- ime i prezime predsjedavajućeg, zapisničara, lica koja ovjeravaju zapisnik i članova Komisije za 
glasanje; 
- dnevni red; 
- odluke; 
- podatke o glasanju. 
 

Uz zapisnik se prilažu pismeni prijedlozi i izvještaji podneseni Skupštini. 
Predsjedništvo  je dužno osigurati da se zapisnik sačini u roku od 3 dana od dana 

održavanja Skupštine. 
Zapisnik potpisuju predsjedavajući Skupštine, zapisničar i lica koja ovjeravaju zapisnik. 
Udruženje je dužno trajno čuvati zapisnike Skupštine, evidenciju o prisustvu i glasanju 

članova, obavještenja i pozive za Skupštinu. 
 

B  PREDSJEDNIK SKUPŠTINE 
 

Član 15. 
 

- saziva redovnu i vanrednu Skupštinu i predsjedava istoj; 
- organizuje i priprema Skupštinu; 
- stara se o ostvarivanju Programa rada Skupštine; 
- predlaže Skupštini mjere i postupke za efikasnije ostvarivanje funkcije Udruženja; 
- potpisuje akte koje donosi Skupština; 
- obavlja i druge poslove iz svoje nadležnosti. 
 

Dopredsjednik  Skupštine: 
 

       -zamjenjuje predsjednika Skupštine u slučajevima njegove odsutnosti; 
       -sa predsjednikom i sekretarom učestvuje u pripremi sjednica Skupštine i njenih organa; 
       -izvršava i druge zadatke po nalogu predsjednika Skupštine. 
 

Sekretar Skupštine: 
 

      -sa predsjednikom i  dopredsjednikom Skupštine učestvuje u pripremi i radu sjednica 
Skupštine; 
      -organizuje rad administracije Skupštine; 
      -za svoj rad odgovoran je predsjedniku Skupštine. 

 
C  PREDSJEDNIŠTVO 
 

Član 16. 
 

Predsjedništvo je izvršni organ Skupštine i broji 13 članova. Predsjedništvo radi i odlučuje 
na sjednicama, koje saziva predsjednik Predsjedništva (koji je ujedno predsjednik Udruženja). 

Odluke su punovažne ako za njih glasa više od 50% članova Predsjedništva. 
Na sjednicu Predsjedništva može, po potrebi biti pozvana i druga lica koja nisu članovi 

Predsjedništva, a čije prisustvo je od značaja za rad Predsjedništva. 
Ako radi ostavke ili drugog razloga mjesto u organima Udruženja bude upražnjeno, 

Predsjedništvo će kooptirati zamjenu koja će biti potvrđena ili odbačena na prvoj narednoj 
sjednici Skupštine. 
 
 

Član 17. 
 
Nadležnosti Predsjedništva: 

- priprema sjednice Skupštine, predlaže dnevni red i odluke koje donosi Skupština; 
- priprema i predlaže nacrt izmjena Statuta i drugih akata koje donosi Skupština; 
- provodi politiku, zaključke i druge odluke koje je donijela Skupština; 
- upravlja imovinom Udruženja; 
- podnosi godišnje i periodične izvještaje o svom radu Skupštini na usvajanje; 
- realizuje zacrtanu politiku međunarodne saradnje; 
- utvrđuje prijedloge programa, planova, izvještaja, finansijskog plana i završnog računa 

Skupštini na usvajanje; 
- vodi brigu o zakonskom raspolaganju finansijskim sredstvima Udruženja; 
- imenuje i razrješava radna tijela i komisije za rješavanje određenih pitanja iz djelokruga 

svoje nadležnosti; 
- odlučuje o putovanjima; 
- razmatra i predlaže dodjeljivanje nagrada i priznanja; 
- imenuje, razrješava i nadzire rad administrativne službe Udruženja; 
- odobrava kupovinu, prodaju, zamjenu i druge transakcije imovinom Udruženja; 
- vrše i druge poslove određene Statutom i poslove koje mu u nadležnost stavi Skupština. 

 
        Član 18. 
 

Rad Predsjedništva odvija se i u stalnim i povremenim komisijama. 
Stalne komisije su : 

 
- Komisija za istraživanje i afirmaciju tekovina borbe za BiH; 
- Komisija za pravnu pomć i normantivnu djelatnost; 
- Komisija za informisanje; 
- Komisija za finansijsku i materijalnu podršku; 
- Komisija za izdavačku djelatnost Udruženja. 

 
Član 19. 

 
Komisija za istraživanje i afirmaciju tekovina borbe za BiH – istražuje i  ističe pitanja od 

interesa za afirmaciju i valorizaciju tekovina  borbe za BiH i iznosi ih na naučnim skupovima, 
tribinama, sredstvima informisanja i dr., te priprema pisane materijale za potrebe Udruženja; 

Komisija za pravnu pomoć i normantivnu djelatnost – prati i proučava pitanja i pojave od 
interesa za ostvarivanje i zaštitu prava članova Udruženja i drugih pripadnika oslobodilačkog rata 
1992.-1995.god., te prati zakonsku regulativu i sa istom usklađuje i izrađuje normativna akta 
Udruženja. 

Komisija za informisanje – stara se o obavještavanju javnosti o radu Udruženja i prati 
natpise i druge istupe u sredstvima javnog informisanja usmjerenih protiv BiH i blagovremeno 
reaguje na ista; 

Komisija za finansijsku i materijalnu podršku – prati i proučava organizaciju i metod rada 
Udruženja te s tim u vezi daje odgovarajuće prijedloge finansijske podrške i utvrđuje prijedlog 
finansijskog plana; 

Komisija za izdavačku djelatnost Udruženja – objavljuje napise o radu Udruženja, 
priprema naučne i stručne publikacije i obavlja redakciju časopisa "KORAK“. 
 
 
D PREDSJEDNIK UDRUŽENJA ( ujedno predsjednik Predsjedništva) 
 

Član 20. 
 

Predsjednik Udruženja: 
- rukovodi radom Udruženja; 
- zastupa i predstavlja Udruženje u zemlji i inostranstvu; 
- sprovodi odluke Skupštine i Predsjedništva Udruženja; 

- vodi brigu o finasijama Udruženja i potpisuje materijalno finansijska i ostala dokumenta; 
- sprovodi kadrovsku politiku Udruženja; 
- saziva, predsjedava i rukovodi radom Predsjedništva Udruženja; 
- o svom radu i radu Udruženja podnosi pismeni izvještaj Skupštini na usvajanje; 
- obavlja i druge poslove iz svoje nadležnosti. 

 
Dopredsjednik Udruženja  (ujedno dopredsjednik Predsjedništva). 
Dopredsjednik Udruženja u odsutnosti Predsjednika zamjenjuje ga u punom kapacitetu sa 

svim ovlastima. 
Pomaže Predsjedniku u obavljanju redovnih poslova, a obavlja i druge poslove koje mu 

odredi Predsjednik. 
 

E  NADZORNI ODBOR 
 

Član 21. 
 

Nadzorni odbor čine tri člana. 
Članovi Nadzornog odbora ne mogu biti članovi Predsjedništva. 
Nadzorni odbor na svojoj prvoj sjednici bira predsjednika Nadzornog odbora. 
Za svoj rad Nadzorni odbor je odgovoran Skupštini Udruženja. 

 
Član 22 

 
 Nadzorni odbor: 
 
- nadzire i prati zakonitost rada svih organa Udruženja; 
- vrši nadzor nad ostvarivanjem politike finasiranja, prilivom i korištenjem finansijskih 

sredstava Udruženja i o tome najmanje jednom godišnje informiše Predsjedništvo, 
odnosno Skupštinu Udruženja; 

- obavlja i druge poslove koje mu povjeri Skupština. 
 

Član 23. 
Predsjednik Nadzornog odbora: 
 
- saziva i predsjedava sjednicama Nadzornog odbora; 
- usmjerava rad Nadzornog odbora; 
- potpisuje sve akte koje usvoji Nadzorni odbor; 
- godišnji izvještaj o svom radu podnosi Skupštini. 
 
 

F  STATUTARNA KOMISIJA 
 

Član 24. 
 

Statutarnu komisiju čine tri člana. 
Statutarna komisija na svojoj prvoj sjednici bira predsjednika Statutarne komisije. 
Za svoj rad Statutarna komisija je odgovorna Skupštini Udruženja. 

 
Član 25. 

 
Statutarna komisija: 
 
- daje tumačenje i obrazloženje ovog Statuta; 
- ocjenjuje usklađenost odluka Udruženja sa ovim Statutom; 
- rješava žalbe statutarne prirode; 
- priprema prijedloge izmjena i dopuna Statuta u skladu sa Zakonom; 

- obavlja i druge poslove koje joj odredi Skupština. 
 

Član 26. 
 

Predsjednik Statutarne komisije: 
 
- saziva o presjedava sjednicama Statutarne komisije; 
- usmjerava rad Statutarne komisije; 
- potpisuje sve akte koje donosi Statutarna komisija;  
- izvještaj o svom radu podnosi Skupštini Udruženja. 

 
G  SUD ČASTI 

Član 27. 
 

Sud časti čine tri člana. 
Sud časti na svojoj prvoj sjednici bira predsjednika Suda časti. 
Za svoj rad Sud časti je odgovoran Skupštini Udruženja. 

 
Član 28. 

 
Sud časti: 
 
- raspravlja o svim slučajevima povreda ovog Statuta od strane članova Udruženja na 

prijedlog Skupštine i ostalih organa Udruženja; 
- rješava u postupku kršenja ugleda Udruženja, neovlaštenog javnog istupanja, iznošenja 

neistina o Udruženju i članstvu; 
- obavlja i druge poslove koje mu postavi Skupština Udruženja. 
 
Sud časti je dužan izraditi kriterije kojima će se rukovoditi u svom radu. 

 
    Član 29. 

 
Predsjednik Suda časti : 
 
- predsjedava sjednicama Suda časti; 
- usmjerava rad Suda časti; 
- potpisuje sve akte koje donosi  Sud časti; 
- izvještaj o radu Suda časti podnosi Skupštini Udruženja. 

 
H  ADMINISTRATIVNA SLUŽBA 
 

    Član 30. 
 

Administrativna služba se organizuje za tehničke potrebe u sjedištu Udruženja i 
odgovorna je za urednost i ažurnost administracije. 

Administrativnog sekretara bira i pod određenim ugovornim obavezama postavlja 
Predsjedništvo Udruženja. 

Odgovoran je za organizaciju i rad administrativne službe, čuvanje i zakonitu upotrebu 
pečata i štambilja, uredno i ažurno vođenje i rad sa finansijskim sredstvima, kao i druge poslove i 
zadatke koje mu odredi Predsjedništvo. 

 Za svoj rad odgovaran je Predsjedništvu Udruženja. 
 
 
VI UNUTRAŠNJA ORGANIZACIJA 
 

Član 31. 

Udruženje djeluje kao cjelina, a svoju djelatnost obavlja u sjedištu i van sjedišta 

Udruženja.  
Radi toga obrazuju se kantonalni i općinski odbori, a njihovim radom rukovodi 

predsjednik kantonalnog, odnosno općinskog odbora. 
Kantonalne i općinske organizacije udruženja biraju i postavljaju članove odbora, koji 

između sebe biraju predsjednika, o čemu pismeno obavještavaju ovo Udruženje. 
Kantonalni i općinski odbori broje 5 do 7 članova. 
Odbori, u skladu sa ovim Statutom, donose svoje poslovnike o radu i programe rada. 

 
Član 32. 

 
Kantonalni i općinski odbori, kada im ovakav način organizovanja postane ograničavajući 

fektor njihovog rada, organizovat će se u skladu sa Zakonom o udruženjima i fondacijama  ( 
Sl.novine Federacije BiH broj:45/02), u udruženje istog naziva, djelokruga rada i ciljeva kao i ovo 
Udruženje. 
 
 
VII  NAČIN STICANJA I RASPOLAGANJA SREDSTVIMA 
 

                                                                        Član 33. 
 

Za realizaciju svog programa rada, Udruženje se finansira iz slijedećih izvora finansiranja: 
 

1. sredstva iz budžeta DPZ i drugih institucija namijenjenih za finansiranje udruženja; 
2. članarine; 
3. sponzorstva u skladu sa zakonom ; 
4. dobrovoljnih priloga i poklona javnih institucija, fizičkih i pravnih lica, kako stranih tako 

i domaćih, u gotovini, uslugama ili imovini bilo koje vrste; 
5. državne subvencije i ugovora sa državnim javnim institucijama, fizičkim i pravnim 

licima, kako domaćim tako i stranim; 
6. prihodi od kamata, dividendi, dobiti od kapitala, zakupnina, honorara i sličnih izvora 

pasivnih prihoda; 
7. ostali prihodi. 

       
     Član 34. 

 
Udruženje u cilju sticanja materijalno – financijskih sredstava, u skladu sa zakonom, 

može osnovati i preduzeća za obavljanje privredne i druge djelatnosti.    
  

       
      Član 35. 

 
Sredstva Udruženja mogu se u skladu sa zakonom trošiti za ostvarivanje funkcija i 

poslova utvrđenim ovim Statutom, a prema finansijskom planu. 
Naredbodavac za izvršenje materijalno – financijskih obaveza je predsjednik Udruženja. 

        
        Član 36. 

 
Upravljanje imovinom vrši se sa pažnjom i na odgovoran i zakonit način u najboljem 

interesu Udruženja. 
Udruženje vodi finansijske knjige, sastavlja finansijske izvještaje u skladu sa važećim 

zakonskim propisima. 

VIII NAČIN DONOŠENJA STATUTA I IZMJENA I DOPUNA STATUTA 
 

Član 37. 
 

Statut donosi Skupština Udruženja. 
Izmjene i dopune Statuta i drugih općih akata donose se na način i u postupku propisanom za 
njihovo donošenje. 

Pravo tumačenja ovog Statuta ima Statutarna komisija. 
 

 
    

IX JAVNOST RADA  
 

        Član 38. 
 

Rad Udruženja je javan. 
Javnost rada Udruženja se ostvaruje transparentnim istupima u javnosti. 
Javnost rada Udruženja se osigurava u skladu sa zakonom i Statutom. 
 

                                                                
X  ZNAK, PEČAT I ŠTAMBILJ    
 

Član 39. 
 

Udruženje ima svoj znak, pečat i štambilj. 
Znak Udruženja je geometrijska slika (trokut) Bosne i Hercegovine plave boje u čijoj je 

sredini ljiljan žute boje. Sa desne strane trokuta je ispisano „Za tebe BiH“. 
Pečat Udruženja je okruglog oblika, prečnika 25 mm i sadrži u krug ispisane riječi -  puni 

naziv Udruženja latinicom, a u sredini je znak Udruženja ispod kojeg piše Sarajevo. 
Štambilj je pravouglog oblika, dimenzija 48 sa 17 mm. U lijevom uglu je znak Udruženja, 

a u produžetku  je natpis "Udruženje za zaštitu tekovina borbe za Bosnu i Hercegovinu Sarajevo" 
 

Član 40. 
 

Udruženje ima svojstvo pravnog lica. 
Udruženje ima svoj žiro račun kod poslovne banke u Sarajevu. 
Za preuzete obaveze, Udruženje odgovara svom svojom imovinom i sredstvima.       
Udruženje može u skladu sa zakonom osnivati preduzeća, fondacije i druge pravne 

subjekte.         
 
XI NAČIN UČLANJENJA, PRESTANAK ČLANSTVA,  
KAO I PRAVA I DUŽNOSTI ČLANOVA   UDRUŽENJA 
  

Član 41. 
 

Član Udruženja može biti svako fizičko ili pravno lice pod istim uslovima, koji prihvata 
osnovne ciljeve Udruženja. 

Učlanjenje se vrši na osnovu izražene želje i izjave da želi biti član i da prihvata 
programske ciljeve i Statut Udruženja. 

Bliže odredbe o uslovima i načinu učlanjenja, prestanku članstva, kao i pravima, 
dužnostima i odgovornostima članova regulisaće se posebnim pravilnikom. 

        
        Član 42. 

Član se može isključiti iz Udruženja ako se dokaže da djeluje suprotno ciljevima, 
odnosno Statutu Udruženja. 

Odluku o isključenju na prijedlog Suda časti donosi Predsjedništvo Udruženja. 
 

Član 43. 
 

Član Udruženja kojem je izrečena mjera isključenja ima pravo žalbe u roku od 15 dana 
od dana prijema odluke Skupštini Udruženja. 

 
 
 

                                                                    Član 44. 
 
Prava, dužnosti i odgovornosti člana Udruženja su: 
 

- da bude biran i neposredno učestvuje u kandidovanju, predlaganju i biranju članova 
organa Udruženja; 

- da ostvari besplatnu pravnu pomoć i drugu pomoć u ostvarivanju i zaštiti prava iz osnova 
učešća u oslobodilačkom ratu 1992.-1995.g,; 

- radi na ostvarivanju ciljeva i zadataka Udruženja; 
- daje inicijative, prijedloge i sugestije u vezi sa aktivnošću svih organa Udruženja; 
- redovno plaća članarinu; 
- i na potpuno i objektivno informisanje o aktivnostima Udruženja. 

 
XII UPRAVNI NADZOR 
 
                                                                       Član 45. 
 

Upravni nadzor će vršiti Federalni organ uprave, dok će ostale vrste nadzora vršiti organi 
nadležni za vršenje tog nadzora u mjestu sjedišta Udruženja. 
 
 
XIII PRELAZNE I ZAVRŠNE ODREDBE        
        
                                                                       Član 46. 
 

Opća akta Udruženja su Statut i pravilnici po segmentima rada Udruženja. 
Opća akta stupaju na snagu 8 ( osam ) dana od dana usvajanja. 
Izuzetno, ako zato postoje naročito opravdani razlozi opća akta Udruženja stupaju na 

snagu narednog dana od dana usvajanja. 
 
                                                                       Član 47. 
 

Udruženje se može udruživati i u druga domaća i međunarodna udruženja i  saveze ili 
pripojiti, razdvojiti ili transformisati samo u drugo udruženje ili fondaciju pod uslovom da to 
doprinosi ostvarivanju ciljeva Udruženja i ako djelatnost tih udruženja nije u suprotnosti sa 
Ustavom i Zakonom. 

Savez se upisuje u registar i danom upisa stiče svojstvo pravnog lica. 
Udruženje može imati svoje organizacione oblike ( podružnice, ogranke, klubove i sl.) u 

skladu sa Statutom. 
 
                                                                       Član 48. 
 
Udruženje će se preregistrovati u Savez udruženja za zaštitu tekovina borbe za Bosnu i 
Hercegovinu, ukoliko se potreban broj kantonalnih i općinskih odbora organizuju i formiraju u 

skladu sa Zakonom o udruženjima i fondacijama ( Sl.novine Federacije BiH broj: 45/02) u 
udruženja istog naziva, djelokruga rada i ciljeva kao i ovo Udruženje. 

Član 49. 
 

Odluku o prestanku sa radom Udruženja donosi Skupština dvotrećinskom većinom 
glasova osnivača Udruženja ili nadležno ministarstvo svojim rješanjem u skladu sa zakonom. 

 
Član 50. 

 
Nakon raspuštanja i prestanka sa radom i izmirenja obaveza Udruženja, odluku o 

raspodjeli preostale imovine i sredstava donosi Skupština Udruženja, osim sredstava od države, 
javnih donacija ili poreskih i fiskalnih olakšica, koje je Udruženje ostvarilo u svojoj djelatnosti. 
 

Član 51. 
 

Sva opća akta Udruženja donijeće se u roku od 6 mjeseci od dana stupanja na snagu 
ovog Statuta. 
 

              Član 52. 
 

 Danom stupanja na snagu ovog Statuta prestaje da važi Statut donesen 23.12.2003. 
godine. 
 
                                                                      Član 53. 
 

Ovaj Statut stupa na snagu danom upisa u registar kod nadležnog ministarstva, a objavit će 
se na oglasnoj tabli sjedišta Udruženja. 

 
 

Broj : 01/17 
Sarajevo, 25.12.2017.g.         
            

PREDSJEDNIK SKUPŠTINE 
                                                                                                     Prof.dr Mesud Hadžialić                                      


